
ЯН КАРАЛЬ ХАДКЕВIЧ I ЯГО ПАЛIТЫЧНАЯ,
ГРАМАДСКАЯ I ВАЕННАЯ ДЗЕЙНАСЦЬ

Разглядаюцца важнейшыя вехi жыцця i
дзейнасцi таленавiтага палкаводца ВКЛ.
Ян Караль Хадкевiч – адзiн з найталенавi-
цейшых палкаводцаў беларускай зямлi. У сва-
ёй палiтычнай дзейнасцi адстойваў суверэнiтэт
Вялiкага Княства ў складзе Рэчы Паспалiтай.
Нарадзiўся Ян Караль Хадкевiч каля 1560 г.
у сям’i стольнiка лiтоўскага, вядомага маг-
ната, дзяржаўнага дзеяча Вялiкага Княст-
ва Лiтоўскага Яна Геранiмавiча Хадкевiча.
Яго дзед, Геранiм Хадкевiч (1500 – 1561
гг.), быў кашталянам вiленскiм i ўваходзiў у
склад Паноў-Рады Вялiкага Княства Лiтоўскага.
Ян Караль Хадкевiч належаў да старэйшай, бы-
хаўскай, галiны роду i ад бацькi атрымаў у спад-
чыну тытул графа на Шклове, Мышы i Быха-
ве. Вучыўся ў Вiленскай iезуiцкай акадэмii, по-
тым у Баварыi, ў Iнгальштацкай акадэмii, дзе
вывучаў фiласофiю i права. Вандраваў па Еўро-
пе, бываў акрамя Германii ў Англii, Францыi,
Iталii. Ваяваў у Нiдэрландах пад началам гер-
цага Альбы на баку iспанскага караля Фiлiпа
II супраць гёзаў. Пасля паехаў на Мальту для
вывучэння ваеннага мастацтва, дзе азнаёмiўся
з дзеяннем артылерыi, з агняпальнай зброяй,
фартыфiкацыяй i правiламi аблогi фартэцый.
У 1595 – 1596 гг. удзельнiчаў у падаў-
леннi казацкiх выступленняў у Беларусi.
Але найбольш удала раскрыўся яго талент як
ваенаначальнiка ў час шматгадовай вайны Шве-
цыi з Рэчу Паспалiтай за Лiвонiю ў 1600 – 1621
гг. У 1601 г. пры актыўным удзеле польнага
гетмана Яна Хадкевiча Крыштоф Радзiвiл вый-
граў бiтву са шведамi пад Кокенгаўзенам. Ян
Караль са сваiм атрадам вызвалiў Трэйдан i
Зыгвалт, удзельнiчаў у абароне Рыгi. 25 верас-
ня 1601 г. з атрадам у 2300 воiнаў каля мяст-
эчка Белы Камень, недалёка ад Дэрпта, ён раз-
грамiў атрад шведаў i немцаў з 7300 чалавек. У
гэты час Хадкевiч пасля смерцi Крыштофа Рад-
зiвiла назначаецца вялiкiм гетманам Вялiкага
Княства Лiтоўскага. Агульнаеўрапейскую славу
i прызнанне заслужыў вялiкi гетман Ян Хад-
кевiч пасля жорсткай кровапралiтнай бiтвы каля
вёскi Кiрхгольм за 2 мiлi ад Рыгi, дзе ён 27 верас-
ня 1603 г. з 7-ю тысячамi воiнаў разбiў ушчэнт
шведскае войска з 14 тысяч чалавек. 16 сакавiка
1609 г. вялiкi гетман у бiтве пад Пярнаў зноў ат-
рымаў перамогу, захапiўшы ў шведаў два караб-

лi з гарматамi. 27 верасня таго ж года ў бiтве ка-
ля Дынамюндэ ён зноў разбiў 14-тысячнае вой-
ска шведаў, праз некаторы час – 6 лiстапада –
зноў перамога над 6-тысячным шведскiм атра-
дам. Патрэбна асаблiва падкрэслiць, што швед-
скае войска адпавядала патрабаванням таго ча-
су, але вайсковы талент Хадкевiча апярэдзiў час.
Я.К. Хадкевiч, уцягнуты ў клубок каралеўскiх
iнтрыг, на чале войска Рэчы Паспалiтай увосень
1611 г., летам 1612 г. i ўвосень 1617 – 1618 гг. пры-
маў удзел у паходах на Маскву. У гэтых ваенных
акцыях, дзе яму давялося сутыкнуцца з кiраўнi-
камi апалчэння Дз.Пажарскiм i К. Мiнiным, вя-
лiкi гетман праявiў надзвычайны тактычны i
стратэгiчны талент i асабiстую мужнасць. Але
гэтыя паходы пацвердзiлi яшчэ раз гiстарычную
iсцiну: якiм бы нi быў таленавiтым ваеначаль-
нiк, якiмi б нi былi мужнымi ягоныя воiны, але
калi падняўся супраць iх народ, дык перамогi
стануць паражэннем. Народ нельга перамагчы.
Але сапраўды вечную славу заваяваў Ян Хад-
кевiч сабе i Айчыне перамогай над войскам
Асманскай iмперыi, якая была адной з мацней-
шых дзяржаў як Еўропы, так i Азii i Афрыкi.
Пад яго кiраўнiцтвам войска Рэчы Паспалiтай
у 1621 г. каля замка Хоцiн (цяпер Украiна)
разбiла полчышчы турэцкага султана Асмана
II. Пад камандай гетмана было амаль 40 ты-
сяч чалавек. Войска Турцыi па колькасцi на-
многа пераўзыходзiла войска Рэчы Паспалiтай
i складала, па турэцкiх звестках, 257000 чала-
век. Калi ўлiчваць, што да гэтага войска пад
Хоцiн увесь час падыходзiлi папаўненнi, дык
яно намнога перавышала прыведзеную турка-
мi лiчбу i складала 300000 - 400000 чалавек.
Праўда, на дапамогу Яну Хадкевiчу ў апош-
нi час прыйшлi запарожскiя казакi – па ад-
ных звестках 48, па дpyгix – 30 тысяч чалавек.
Больш месяца – з 2 верасня па 8 кастрыч-
нiка – працягвалася Хоцiнская бiтва. I ўсё ж,
такi перамога была за Хадкевiчам. 24 верас-
ня 1621 года Яна Хадкевiча не стала. Памёр
ён на полi бiтвы пад Хоцiнам, яшчэ незадоў-
га да смерцi правёўшы апошнi ваенны савет.

